8 УДЖТАСУВ.
“Канму уджтас збыльмӧдӧм могмӧдӧм”

“Канму уджтас збыльмӧдӧм могмӧдӧм” 8 уджтасувса
ПАСПОРТ

	8 уджтасув кывкутӧмӧн збыльмӧдысь
	Коми Республикаса йӧзлысь дзоньвидзалун видзан министерство  

	8 уджтасув ӧтув збыльмӧдысьяс
	-

	8 уджтасувлӧн уджтас да торъя мога инструментъяс
	- 

	8  уджтасувлӧн шӧр мог
	уджтасувъяс, уджтасса медшӧр мероприятиеяс да мероприятиеяс урчитӧм кадколастъяс да могъяс серти збыльмӧдӧм

	8 уджтасувлӧн могъяс
	Коми Республикаса олӧмӧ пӧртысь власьт органъясӧн Уджтасса мероприятиеяс збыльмӧдӧмӧн веськӧдлӧм;
Коми Республикаса канму учреждениеясӧн, кодъяс серти  Коми Республикаса йӧзлысь дзоньвидзалун видзан министерство збыльмӧдӧ учредительлысь удж да уджмогъяс, Уджтасса мероприятиеяс збыльмӧдӧмӧн веськӧдлӧм

	8 уджтасувлӧн торъя мога индикаторъяс да петкӧдласъяс
	уджтаслысь да уджтасувъяслысь петкӧдласъяс (индикаторъяс) быд вося шедӧдан тшупӧд (прӧчентъясӧн);
дон босьттӧг медицина отсӧг сетан канму гарантияяслӧн уджтас серти быд вося канму задание збыльмӧдан тшупӧд (прӧчентъясӧн)

	8 уджтасув збыльмӧдан тшупӧдъяс да кадколастъяс
	2014-2020 вояс:
I  тшупӧд: 2014-2016 вояс,
II тшупӧд: 2017-2020 вояс

	8 уджтасув сьӧмӧн могмӧдан ыджда
	2014-2016 воясын 8 уджтасув збыльмӧдӧм вылӧ  сьӧмкуд ассигнованиеяслӧн ыдждаыс ставнас лоӧ 3 600 421,9 сюрс шайт, сы лыдын вояс серти:
2014 во - 1 177 000,2 сюрс шайт;
2015 во - 1 200 882,2 сюрс шайт; 
2016 во - 1 222 539,5 сюрс шайт,
сы лыдын Коми Республикаса республиканскӧй сьӧмкуд тшӧт весьтӧ 2 934 606,2 сюрс шайт, сы лыдын вояс серти:
2014 во - 970 293,0 сюрс шайт;
2015 во - 975 794,0 сюрс шайт; 
2016 во - 988 519,2 сюрс шайт;	 
сы лыдын медицинскӧя быть страхуйтан мутас фондлӧн тшӧт весьтӧ, Коми Республикаса республиканскӧй сьӧмкудйысь сьӧмкудкостса трансфертъяслысь сьӧм пыртӧмӧн, 665 815,7 сюрс шайт мындаӧн, сы лыдын вояс серти:
2014 во - 206 707,2 сюрс шайт;
2015 во - 225 088,2 сюрс шайт; 
2016 во - 234 020,3 сюрс шайт.

	8  уджтасув збыльмӧдӧмын виччысяна бӧртасъяс
	Уджтасса могъяс збыльмӧдӧм да Уджтасӧн да уджтасувъясӧн урчитӧм петкӧдласъяссӧ (индикаторъяссӧ) 95 прӧчентысь абу этшаджык тшупӧдӧдз воӧдӧм;
дон босьттӧг медицина отсӧг сетан канму гарантияясӧн уджтас серти канму заданиеяс 95 прӧчентысь абу этшаджык тшупӧдын збыльмӧдӧм.
8 уджтасув збыльмӧдӧмын тӧдчана бӧртасӧн лоӧ олӧмӧ пӧртысь власьт органъяслӧн тшупӧдын дзоньвидзалун видзан юкӧнӧн канмусянь веськӧдлӧмын эффективносьт кыпӧдӧм, йӧз котырлӧн олӧмӧ пӧртысь власьт органъяскӧд йитӧд кутӧм, а сідзжӧ индӧм удж юкӧнын кадръяслысь квалификация тшупӧд кыпӧдӧм



1. 8 уджтасув збыльмӧдан юкӧнлысь торъяланлун петкӧдлӧм, индӧм юкӧнын медшӧр мытшӧдъяс гӧгӧр збыльмӧдӧм да сылӧн сӧвмӧмлы прогноз вӧчӧм

8 уджтасув збыльмӧдӧмыс олӧмӧ пӧртӧ Уджтаслысь шӧр мог да могъяс. 8 уджтасув оз збыльмӧд уджтасувъяс да Уджтаслысь шӧр мероприятиеяс, а сійӧ урчитӧ Уджтас збыльмӧдӧмлы  Коми Республикаса йӧзлысь дзоньвидзалун видзан министерство, ведомствоувса учреждениеяс да сылӧн ӧтув збыльмӧдысьяс тшупӧдын веськӧдлӧм.
Медшӧр уджмогъяс збыльмӧдӧм могысь Коми Республикаса йӧзлысь дзоньвидзалун видзан министерство бӧръя вояс чӧжӧн нуӧдіс “Дзоньвидзалун видзӧм” юкӧнлысь нормативнӧй инӧда подувсӧ лӧсьӧдӧм да бурмӧдӧм кузя тӧдчана удж.
Примитӧм нормативнӧй инӧда документъяслӧн медшӧр юкӧныс збыльмӧдӧ дзоньвидзалун видзан юкӧнын канму политикалысь подув принципъяс: бур медицина отсӧг сетӧмын судзсянлун нормативнӧя да инӧд боксянь могмӧдӧм, дзоньвидзалун видзан юкӧнын Россия Федерацияӧн сетӧм уджмогъяс збыльмӧдӧм, а сідзжӧ юкӧнлы тэчас боксянь вежсьӧмъяс могмӧдӧм, дзоньвидзалун видзӧм сӧвмӧдӧмын йӧзлысь петкӧдчӧм паськӧдӧм, Коми Республикаын демография серпас бурмӧдӧм.
Коми Республикаса йӧзлысь дзоньвидзалун видзан юкӧнын тыдовтчӧ институциональнӧй вежсьӧмъяслӧн вочасӧн ӧддзӧм, сы лыдын котыртан да экономика боксянь выль механизмъяс пыртӧм. 2010 восянь  дзоньвидзалун видзан учреждениеяс кутісны тшупӧдӧн вуджны ӧти туйӧд сьӧмӧн могмӧдӧм вылӧ, 2008 восянь пыртӧма уджысь мынтысян выль система. 2010 восянь заводитчис Коми Республикаса йӧзлысь дзоньвидзалун видзан канму да муниципальнӧй учреждениеяслӧн котыртан инӧда мӧд формаӧ — асшӧрлуна учреждениеясӧ да выль сикаса сьӧмкуд учреждениеясӧ план серти вуджӧм.
Паськалӧ канмусянь да йӧзкотырӧн веськӧдлан формаяс юкӧн. Коми Республикаса йӧзлысь дзоньвидзалун видзан министерство бердын уджалӧны координируйтан да сӧвещательнӧй органъяс: Коми Республикаын наркотикъяслы паныд удж нуӧдан комиссия, Коми Республикаса экономическӧй сӧвет бердын Дзоньвидзалун видзан да йӧзлы отсӧг сетан ведомствокостса комиссия. Таысь ӧтдор, уджалӧны йӧзкотырӧн веськӧдлан органъяс, кытчӧ пырӧны йӧзкотырӧс петкӧдлысьяс:  Коми Республикаса йӧзлысь дзоньвидзалун видзан министерстволӧн коллегия, Кага керкаяс бердын тӧждысян котыръяс, Коми республиканскӧй врачьяслӧн ассоциация, Коми Республикаса медицинскӧй сестраяслӧн ассоциация, вӧчан организацияяс.
Но дзоньвидзалун видзан юкӧнлысь сӧвмӧмсӧ сьӧктӧдӧ Коми Республикаса олӧмӧ пӧртысь власьт органъяс, Коми Республикаын меставывса асвеськӧдлан органъяс да дзоньвидзалун видзан мукӧд субъект костын ӧтувъя канму политика координируйтӧмын слаб тшупӧд, уджалысь, дзоньвидзалун видзан юкӧнлӧн став шӧр субъектъясӧн сӧгласуйтӧм документъяслӧн абутӧмлун.
Тайӧ уджтасувсӧ индӧма вылынджык индӧм мытшӧдъяс бырӧдӧм вылӧ.

2. 8 уджтасув збыльмӧдан юкӧнын Коми Республикаса канму политикалӧн збыльмӧдан верктуйяс, шӧр могъяс, шӧр могъяс шедӧдӧмын да могъяс олӧмӧ пӧртӧмын могъяс да петкӧдласъяс (индикаторъяс), 8 уджтасувлысь медшӧр виччысяна бӧртасъяс, 8 уджтасув збыльмӧдан кадколастъяс да контрольнӧй тшупӧдъяс гӧгӧрвоӧдӧм

[bookmark: __DdeLink__1222_1669227807]2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегияын урчитӧм положениеяс тӧд вылын кутӧмӧн 8 уджтасув збыльмӧдан юкӧнын Коми Республикаса канму политикалӧн медшӧр верктуйясӧн лоӧны: сьӧмкуд планируйтӧмын уджтас да торъя мога методъясӧн вӧдитчан юкӧн паськӧдӧм да сылысь качествосӧ кыпӧдӧм, Коми Республикаса сьӧмкуд тэчасын сьӧмкуд босьтысьясӧн сьӧмкудса сьӧм видзӧмын бурлун кыпӧдӧм.
Верктуйяс серти индӧма 8 уджтасувлысь шӧр мог - уджтасувъяс, уджтасса шӧр мероприятиеяс да мероприятиеяс урчитӧм кадколастъяс да могъяс серти збыльмӧдӧм.
Тайӧ шӧр могсӧ збыльмӧдӧм вылӧ колӧ олӧмӧ пӧртны татшӧм тӧдчана могъяс:
1) Коми Республикаса олӧмӧ пӧртысь власьт органъясӧн Уджтасса мероприятиеяс збыльмӧдӧмӧн веськӧдлӧм;
2) Коми Республикаса канму учреждениеясӧн, кодъяс серти  Коми Республикаса йӧзлысь дзоньвидзалун видзан министерство збыльмӧдӧ учредительлысь удж да уджмогъяс, Уджтасса мероприятиеяс збыльмӧдӧмӧн веськӧдлӧм.
Вылынджык индӧм серти гӧгӧрвоӧдӧма 8 уджтасувлысь шӧр мог шедӧдӧмын да могъяс олӧмӧ пӧртӧмын торъя мога петкӧдласъяс (индикаторъяс):
1) “Коми Республикаса олӧмӧ пӧртысь власьт органъясӧн Уджтасса мероприятиеяс збыльмӧдӧмӧн веськӧдлӧм” 1 мог серти:
а) уджтаслысь да уджтасувъяслысь петкӧдласъяс (индикаторъяс) быд вося шедӧдан тшупӧд (прӧчентъясӧн);
2) “Коми Республикаса канму учреждениеясӧн, кодъяс серти  Коми Республикаса йӧзлысь дзоньвидзалун видзан министерство збыльмӧдӧ учредительлысь удж да уджмогъяс, Уджтасса мероприятиеяс збыльмӧдӧмӧн веськӧдлӧм” 2 мог серти:
[bookmark: __DdeLink__206_1330305181]а) дон босьттӧг медицина отсӧг сетан канму гарантияяслӧн уджтас серти быд вося канму заданиеяс збыльмӧдан тшупӧд (прӧчентъясӧн).
8 уджтасув кутас збыльмыны 2014-2020 воясын.
8 уджтасув збыльмӧдан медводдза тшупӧдын лоӧ шедӧдӧма татшӧм петкӧдласъяс:
1) Уджтасса могъяс збыльмӧдӧм да Уджтасӧн да уджтасувъясӧн урчитӧм петкӧдласъяссӧ (индикаторъяссӧ) 95 прӧчентысь абу этшаджык тшупӧдӧдз воӧдӧм;
2) дон босьттӧг медицина отсӧг сетан канму гарантияясӧн уджтас серти канму задание 93 прӧчентысь абу этшаджык тшупӧдын збыльмӧдӧм.
2020 во кежлӧ лоӧ збыльмӧдӧма татшӧм петкӧдласъяс:
1) Уджтасса могъяс збыльмӧдӧм да Уджтасӧн да уджтасувъясӧн урчитӧм петкӧдласъяссӧ (индикаторъяссӧ) 95 прӧчентысь абу этшаджык тшупӧдӧдз воӧдӧм;
2) дон босьттӧг медицина отсӧг сетан канму гарантияяслӧн уджтас серти канму заданиеяс 95 прӧчентысь абу этшаджык тшупӧдын збыльмӧдӧм.
8 уджтасув збыльмӧдӧмын тӧдчана бӧртасӧн лоӧ олӧмӧ пӧртысь власьт органъяслӧн тшупӧдын дзоньвидзалун видзан юкӧнӧн канмусянь веськӧдлӧмын эффективносьт кыпӧдӧм, йӧз котырлӧн олӧмӧ пӧртысь власьт органъяскӧд йитӧд кутӧм, а сідзжӧ индӧм удж юкӧнын кадръяслысь квалификация тшупӧд кыпӧдӧм.

3. 8 уджтасувса медшӧр мероприятиеяслысь торъяланлун петкӧдлӧм

8 уджтасувса медшӧр мероприятиеяслысь лыддьӧг налысь збыльмӧдан кадколастъяссӧ, вояс серти сьӧмӧн могмӧдан ыдждасӧ, виччысян бӧртасъяссӧ да Уджтаслӧн да уджтасувъяслӧн петкӧдласъяскӧд йитчӧмсӧ индӧмӧн вайӧдӧма тайӧ Уджтас дорӧ содтӧдын (2 таблица).
“Коми Республикаса олӧмӧ пӧртысь власьт органъясӧн Уджтасса мероприятиеяс збыльмӧдӧмӧн веськӧдлӧм” могыс олӧмӧ пӧртсяс татшӧм мероприятиеяс збыльмӧдӧмӧн: 
1) Коми Республикаса канму власьт органъяслӧн, Коми Республикаса Юралысьӧн либӧ Коми Республикаса Веськӧдлан котырӧн артмӧдӧм Коми Республикаса канму органъяслӧн урчитӧм уджмогъяс юкӧнын юрнуӧдӧм да веськӧдлӧм (шӧр аппарат);
2) медицина оборудование да санитарнӧй автотранспорт ӧтувтӧмӧн ньӧбӧм;
3) гражданалысь дзоньвидзалун видзан юкӧнын Россия Федерациялысь уджмогъяс збыльмӧдӧм;
4) йӧзлысь дзоньвидзалун видзан канму учреждениеясӧн, кутшӧмъяс могмӧдӧны йӧзлысь дзоньвидзалун видзан юкӧнын услугаяс сетӧм, канму услугаяс сетӧм (уджъяс вӧчӧм);
[bookmark: __DdeLink__38283_2058657049]5) ведомствоувса казённӧй учреждениеяслысь уджсӧ могмӧдӧм;
6) Уджтас збыльмӧдӧмын да сыӧн веськӧдлӧмын юалӧмъяс кузя ведомствояс костын уджсӧ бурмӧдӧм;
7) “Йӧзлысь дзоньвидзалун видзӧм сӧвмӧдӧм” Россия Федерацияса канму уджтаслысь торъя мероприятиеяс збыльмӧдӧм.
“Коми Республикаса канму учреждениеясӧн, кодъяс серти  Коми Республикаса йӧзлысь дзоньвидзалун видзан министерство збыльмӧдӧ учредительлысь удж да уджмогъяс, Уджтасса мероприятиеяс збыльмӧдӧмӧн веськӧдлӧм” могыс олӧмӧ пӧртсяс татшӧм мероприятиеяс збыльмӧдӧмӧн: 
1) уджтӧм йӧзӧс медицинскӧя быть страхуйтӧм вылӧ медицинскӧя быть страхуйтан Федеральнӧй фондлӧн сьӧмкудлы мукӧд сьӧмкудкостса трансферт;
2) медицинскӧя быть страхуйтан подув уджтас пытшкын Медицинскӧя быть страхуйтан мутасса уджтас збыльмӧдӧм вылӧ медицинскӧя быть страхуйтан Коми Республика мутасса фондлӧн сьӧмкудлы мукӧд сьӧмкудкостса трансферт.


4. Канмусянь ладмӧдан мераяс петкӧдлӧм

Инӧд боксянь ладмӧдан мераяс, кутшӧмъясӧс артыштӧма 8 уджтасув збыльмӧдан юкӧнын:
1) “Коми Республикаса олӧмӧ пӧртысь власьт органъяс Коми Республикаын меставывса асвеськӧдлан органъяскӧд йитӧд кутан уджаланарт вынсьӧдӧм йылысь” Коми Республикаса Юралысьлӧн 2008 во йирым тӧлысь 22 лунся 101 №-а Индӧд;
2) “Коми Республикаса йӧзлысь дзоньвидзалун видзан министерство йылысь” Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧм;
3) Коми Республикаса Юралысьлӧн 2012 во рака тӧлысь 22 лунся 75-р №-а тшӧктӧм;
[bookmark: __DdeLink__7800_277396258]4) “Коми Республикаса йӧзлысь дзоньвидзалун видзан министерстволӧн медыджыд нештатнӧй специалистъяс йылысь” Коми Республикаса йӧзлысь дзоньвидзалун видзан министерстволӧн 2011 во сора тӧлысь 25 лунся 7/266 №-а тшӧктӧд.
Канмусянь ладмӧдан мераясӧн вӧдитчан донъялӧмсӧ да  8 уджтасув збыльмӧдан юкӧнын инӧд боксянь ладмӧдан медшӧр мераяс йылысь юӧръяссӧ вайӧдӧма Уджтас дорӧ содтӧдлӧн 3 да 4 таблицаясын.

5. 8 уджтасув збыльмӧдан тшупӧдъяс серти канму заданиеяслӧн своднӧй петкӧдласъяслы прогноз вӧчӧм

8 уджтасув збыльмӧдан тшупӧдъяс серти канму заданиеяслӧн своднӧй петкӧдласъяслысь прогнозсӧ вайӧдӧма Уджтас дорӧ содтӧдлӧн 5 таблицаын.

6. 8 уджтасув сьӧмӧн могмӧдӧм

8 уджтасув сьӧмӧн могмӧдан артыштан ыдждаыс ставнас лоӧ 3 600 421,9 сюрс шайт, сы лыдын вояс серти:
2014 во - 1 177 000,2 сюрс шайт;
2015 во - 1 200 882,2 сюрс шайт; 
2016 во - 1 222 539,5 сюрс шайт,
сы лыдын Коми Республикаса республиканскӧй сьӧмкуд тшӧт весьтӧ 2 934 606,2 сюрс шайт, сы лыдын вояс серти:
2014 во - 970 293,0 сюрс шайт;
2015 во - 975 794,0 сюрс шайт; 
2016 во - 988 519,2 сюрс шайт;	 
сы лыдын медицинскӧя быть страхуйтан мутас фондлӧн тшӧт весьтӧ, Коми Республикаса республиканскӧй сьӧмкудйысь сьӧмкудкостса трансфертъяслысь сьӧм пыртӧмӧн, 665 815,7 сюрс шайт мында, сы лыдын вояс серти:
2014 во - 206 707,2 сюрс шайт;
2015 во - 225 088,2 сюрс шайт; 
2016 во - 234 020,3 сюрс шайт.
 Коми Республикаса республиканскӧй сьӧмкудйысь сьӧм тшӧт весьтӧ 8 уджтасув збыльмӧдӧм сьӧмӧн могмӧдӧмсӧ, а сідзжӧ 8 уджтасувлысь шӧр могъяс збыльмӧдӧм вылӧ Коми Республикаса республиканскӧй сьӧмкудйысь (федеральнӧй сьӧмкудйысь сьӧм артыштӧмӧн), Коми Республикаса  канму небюджетнӧй фондъяслӧн сьӧмкудъясысь, меставывса сьӧмкудъясысь да юридическӧй кывкутысьяслысь рӧскод прогнознӧя донъялӧмсӧ вайӧдӧма Уджтас дорӧ содтӧдлӧн 6 да 7 таблицаясын.


7. 8 уджтасувлысь бурлун донъялан методика 

8 уджтасувлысь бурлунсӧ донъялӧны Уджтаслӧн 9 юкӧдын урчитӧм методика серти.

